
Անչափահասների դատահոգեբանական փորձաքննությունների շրջանակներում տագնա
պայնության ուսումնասիրման անհրաժեշտությունը և տագնապայնությունը չափող գիտական 
գործիքակազմի սակավությունը պայմանավորում են հոգեախտորոշիչ նոր մեթոդիկաների 
ադապտացման և կիրառման արդիականությունը, ինչը հատկապես խնդրահարույց է փորձա
գիտական ոլորտում՝ պայմանավորված հոգեբանական փորձաքննությունների բնագավառում 
գիտականության պահանջով և ոլորտի առանձնահատկություններով: Հոդվածում ներկայացվում 
են ՀՀ ԳԱԱ «Փորձաքննությունների ազգային բյուրո» ՊՈԱԿ-ում իրականացվող դատահոգե
բանական փորձաքննությունների շրջանակներում «Տագնապայնության թեստ» (Ռ.Թեմմլ, Մ.
Դորկի,  Վ.Ամեն) մեթոդիկայի կիրառման առանձնահատկությունները և արդյունքների վեր
լուծության առավել արդյունավետ մասնագիտական հնարավորությունները, որոնք կարող են 
ապահովել ճշգրիտ հետազոտական արդյունքներ:

Բանալի բառեր: անչափահասների դատահոգեբանական փորձաքննություն, զարգացման 
տարիքային փուլերի պարբերացում, տագնապայնություն, «Տագնապայնության թեստ», ներըն
տանեկան հարաբերություններ:

Դատահոգեբանական փորձաքննությունների շրջանակներում մշտապես արդիական հիմ
նախնդիր է հոգեբանական գիտական մեթոդիկաների պարբերաբար վերանայումը, հոգեախ
տորոշիչ նոր մեթոդների ադապտացումը և կիրառումը, ինչը վերաբերելի է նաև անչափա
հասների դատահոգեբանական փորձաքննությունների հետազոտական ոլորտին: ՀՀ ԳԱԱ 
«Փորձաքննությունների ազգային բյուրո» ՊՈԱԿ-ում տարիների ընթացքում անչափահասնե
րի դատահոգեբանական փորձաքննությունների շրջանակներում իրականացված փորձագի
տական հետազոտությունները և վերլուծությունները հանգեցրել են հոգեախտորոշիչ տարբեր 
մեթոդիկաների ադապտացման և կիրառման հիմնախնդրին: Այդ առումով անչափահասնե
րի դատահոգեբանական փորձաքննությունների առավել ակտուալ հիմնախնդիրներից մեկը 
տագնապայնության ուսումնասիրման մեթոդական բազայի սակավությամբ պայմանավորված 
փորձագիտական հետազոտությունների հնարավոր խոչընդոտներին բախման հիմնախնդիրն 
է: ՀՀ ԳԱԱ «Փորձաքննությունների ազգային բյուրո» ՊՈԱԿ-ի դատահոգեբանական փորձաքն
նությունների բաժնում անչափահասների հետ իրականացված փորձագիտական հետազոտութ
յունների արդյունքների համաձայն երեխաների մոտ տագնապայնության բարձր մակարդակի 
առկայությունն ազդում է նաև իմացական ոլորտի գնահատման արդյունքների վրա՝ պայմա
նավորված տագնապայնության բարձր մակարդակից բխող անվստահությամբ և հաճախակի 
սխալներ թույլ տալու հանգամանքով: Ուստի անչափահասների դատահոգեբանական փորձաքն
նությունների շրջանակներում նախաձեռնող մարմնի որոշմամբ առաջադրված հարցադրումնե

րի պայմաններում անչափահասի միայն իմացական ոլորտի գնահատման անհրաժեշտության 
դեպքում ևս իրականացվում է տագնապայնության գնահատում: Վերոգրյալները հաշվի առնե
լով՝ անչափահասների դատահոգեբանական փորձաքննությունների շրջանակներում հոգեբան 
փորձագետների խնդիրն է նախաձեռնող մարմնի որոշմամբ առաջադրված հարցերի շրջա
նակներում երեխաների իմացական և անձնային առանձնահատկությունների գնահատման և 
համակողմանի վերլուծությունների համար հստակ մեթոդական կազմի սահմանումը: Վերոգրյալ 
հիմնախնդիրներից ելնելով և հաշվի առնելով նոր մեթոդիկաների ադապտացման և կիրառ
ման անհրաժեշտությունը՝ ստորև կներկայացվեն դատահոգեբանական փորձաքննությունների 
շրջանակներում անչափահասների հետ իրականացված փորձագիտական հետազոտությունների 
շրջանակներում ստացված արդյունքները:

«Անչափահաս» հասկացությունը իրավաբանական է, ըստ ՀՀ քաղաքացիական օրենսգրքի՝ 
սահմանվում է որպես 18 տարին չլրացած անձը, իսկ գիտական հոգեբանության սահմանում
ների համաձայն՝ տարիքային այդ միջակայքն ունի առավել հստակ պարբերացում և տարիքա
յին սահմանների առանձնացում։ Տարիքային (զարգացման) հոգեբանության շրջանակներում 
նշված տարիքային ինտերվալը դիտարկվում է հետևյալ տարիքային փուլերի տարանջատմամբ՝ 
նորածնություն (0-1տ), վաղ մանկություն (1-3տ), նախադպրոցական տարիք (3-6տ), կրտսեր 
դպրոցական տարիք (6-10տ), դեռահասություն (10-14տ) և վաղ պատանեկություն (14-17տ) [1-
3]: Ըստ դատավարական կարգավիճակի՝ անչափահասը կարող է լինել տուժող, վկա կամ 
մեղադրյալ, իսկ քաղաքացիական գործի շրջանակներում անչափահասների դատահոգեբա
նական փորձաքննությունը հիմնականում պայմանավորված է ծնողների ամուսնալուծության և 
երեխաների բնակության վայրի որոշման դեպքում երեխաների հոգեբանական գնահատման 
անհրաժեշտությամբ: Վերոնշյալ դեպքերում անչափահասի վերաբերյալ նշանակվող դատահո
գեբանական փորձաքննությունների շրջանակներում հոգեբանական փորձարարական հետազո
տությունների իրականացման ընթացքում կարևորվում են փորձաքննվող սուբյեկտի տարիքային 
հոգեբանական առանձնահատկությունները և դրանց հնարավոր ազդեցությունը հետազոտվող 
իրավիճակների վրա՝ որպես վարքի պայմանավորող գործոն, ինչպես նաև տեղեկություններ 
հայտնելու կարողության վրա՝ որպես իմացական ոլորտի՝ զարգացման տվյալ տարիքային 
փուլին բնորոշ առանձնահատկությունները պայմանավորող գործոն: Հատուկ ուշադրություն է 
դարձվում տարիքային զարգացման տվյալ փուլին բնորոշ առանձնահատկությունների և փոր
ձաքննվող սուբյեկտին բնորոշ անհատական առանձնահատկությունների համադրմանը և հո
գեբանական վերլուծությանը։ 

Այսպես, քրեական գործերի շրջանակներում ներգրավված անչափահասների հոգեբանական 
փորձագիտական ուսումնասիրման տեսանկյունից կարևորվում են անչափահասների այն անհա
տական հոգեբանական առանձնահատկությունները, որոնք իրավական նշանակություն ունեցող 
իրավիճակում (որպես մեղադրյալ կամ տուժող ներգրավված անչափահասներ) կամ գործի հա
մար կարևոր տեղեկություններ հայտնելու (որպես վկա, մեղադրյալ կամ տուժող ներգրավված 
անչափահասներ) համար ունեն որոշիչ ազդեցություն: Քաղաքացիական գործերի շրջանակնե
րում ներգրավված անչափահասների հոգեբանական փորձագիտական ուսումնասիրությունն 
ուղղված է անչափահասի այն անհատական առանձնահատկությունների հետազոտմանը, որոնք 
կարող են ազդել նրա կամահայտնության, ծնողի կամ այլ անձի կողմից հոգեբանական նե
րազդեցության ենթարկվելու և ներշնչվողականության ձևավորման վրա [4]: Անչափահասների 
դատահոգեբանական փորձաքննությունների շրջանակներում իրականացվող հոգեբանական 
փորձարարական հետազոտության ընթացքում գործի համար կարևոր նշանակություն ունե

ցող հանգամանքների վերաբերյալ տեղեկություններ հայտնելու կարողության գնահատման 
անհրաժեշտության դեպքում իրականացվում է անչափահասների հոգեկան գործընթացների 
համակողմանի ուսումնասիրություն: 

Անչափահասների դատահոգեբանական փորձաքննությունների շրջանակներում իրավական 
նշանակություն ունեցող իրավիճակներում կամ անչափահասի կողմից կամահայտնության, նե
րազդեցության ենթարկվելու հավանականության դեպքում վարքի վրա նշանակալի ազդեցութ
յուն ունեցող անհատական հոգեբանական առանձնահատկություններից է տագնապայնությունը։ 
Տագնապայնության ուսումնասիրման, գնահատման անհարաժեշտությունն ու առաջնայնութ
յունը պայմանավորված են այն հանգամանքով, որ տագնապայնությունը՝ որպես անձնային 
առանձնահատկություն, կարող է էական ազդեցություն ունենալ իրավական նշանակություն 
ունեցող իրավիճակներում, ինչպես իրավախախտում կատարած անչափահասի վարքի վրա, 
այնպես էլ՝ այդ իրավիճակում տուժող հանդիսացողի, քանի որ անձի համար ճգնաժամային 
հանդիսացող, կոնֆլիկտային, որպես անելանելի դիտարկվող իրավիճակներում տագնապայ
նությունը կարող է պայմանավորել կամ էական ազդեցություն ունենալ անչափահասի վարքի 
վրա։ 

Գիտական հոգեբանության շրջանակներում դիտարկվում է երկու հասկացություն՝ տագնապ 
և տագնապայնություն (անձնային տագնապայնություն): Տագնապայնությունը դիտարկվում է 
որպես հարաբերականորեն կայուն, կյանքի ընթացքում հարաբերականորեն չփոփոխվող հատ
կություն, իսկ տագնապը՝ որպես բացասական հուզական վիճակ: Ընդ որում տագնապի՝ որպես 
հուզական վիճակի սահմանումը հիմնարար է հանդիսանում տագնապայնության՝ որպես անձ
նային առանձնահատկության սահմանման համար: Տագնապայնությունը համարվում է անձի 
անհատական առանձնահատկությունների հիմնական բնութագրականներից մեկը: Այսպիսով, 
տագնապայնությունն անձի՝ տագնապի ապրման հակվածությունն է, որը բնորոշվում է տագ
նապի (տագնապային) ռեակցիայի առաջացման ցածր շեմով: Անձնային տագնապայնությունը 
հարաբերականորեն կայուն անհատական առանձնահատկություն է, որը բնորոշվում է ինքնագ
նահատականի ոչ ադեկվատությամբ պայմանավորված խոցելիությամբ` հիմքում ունենալով իր 
ինքնագնահատականին, ինքնահարգանքին և հեղինակությանը՝ որպես սպառնալիք ընկալվող 
իրավիճակների լայն շրջանակ և այդ իրավիճակներում արտահայտվում տագնապի (տագնա
պային) վիճակի դրսևորմամբ [5]:

 Հարկ է նշել, որ անչափահասների հետ իրականացվող դատահոգեբանական փորձաքն
նությունների շրջանակներում տագնապայնության ուսումնասիրումը և իրավական նշանակութ
յուն ունեցող իրավիճակում դրա ազդեցության գնահատումն առավել նշանակալի են դառնում՝ 
պայմանավորված այն հանգամանքով, որ անչափահասների վարքի վրա տագնապայնության 
ազդեցությունը կարող է առավել էական լինել, քանի որ այդ տարիքում ճգնաժամային իրավի
ճակների հաղթահարման մեխանիզմները դեռևս գտնվում են ձևավորման և մշակման փուլում, 
իսկ ինքնակառավարման հնարավորությունները լիարժեք զարգացած չեն։ 

Անչափահասների դատահոգեբանական փորձաքննությունների շրջանակներում իրականաց
վող հոգեբանական փորձարարական հետազոտության համար առաջնային նշանակություն ունի 
կիրառվող մեթոդիկաների համապատասխանությունն ուսումնասիրվողի զարգացման տվյալ 
փուլին բնորոշ հոգեկան զարգացման տարիքային հոգեբանական առանձնահատկություններին, 
ուստի անչափահասների, հատկապես տարիքային զարգացման ավելի վաղ փուլերում գտնվող 
երեխաների դեպքում առավել գերադասելի է տագնապայնության ուսումնասիրման պրոյեկտիվ 
մեթոդիկաների կիրառությունը, քանի որ պրոյեկտիվ մեթոդիկաներն առավել մատչելի են այս 

տարիքային խմբում գտնվող, հատկապես առավել մանկահասակ փորձաքննվող սուբյեկտնե
րի ընկալման համար: Կարևորվում է նաև պրոյեկտիվ մեթոդիկաների կիրառման արդյունքում 
առավել բովանդակային նյութի ստացումը, որը կարող է լրացուցիչ հիմք հանդիսանալ հետագա 
հոգեբանական վերլուծությունների համար: Վերոգրյալը վերաբերելի է նաև տագնապայնության 
ուսումնասիրման նպատակով կիրառվող մեթոդիկաներին: 

Տագնապայնության հոգեախտորոշման՝ լայն կիրառություն ունեցող մեթոդիկաներից է ամե
րիկացի հոգեբաններ Ռ.Թեմմլի, Մ.Դորկիի, Վ.Ամենի կողմից մշակված «Տագնապայնության 
թեստ» մեթոդիկան: Նրանց կողմից մշակված՝ տագնապայնության մանկական թեստն իրե
նից ներկայացնում է պրոյեկտիվ մեթոդիկա, որն ուսումնասիրում է 5-7 տարեկան երեխանե
րին բնորոշ տագնապայնությունն այդ տարիքում գտնվող երեխաների կյանքի համար տիպիկ 
իրավիճակներում։ Նշված հեղինակների կողմից տագնապայնությունը դիտարկվում է որպես 
անձի գիծ, որի գործառույթը կայանում է անձի անվտանգության ապահովումը, որը, սակայն, 
ունի նաև հաջողության հասնելուն ուղղված ակտիվության արգելակմամբ բացասական հետ
ևանքներ։ Բարձր տագնապայնությունը հաճախ ուղեկցվում է անհաջողություններից խուսափե
լու արտահայտված պահանջմունքով, ինչը խոչընդոտում է հաջողության հասնելու ձգտմանը։ 
Երեխայի կողմից մի իրավիճակում դրսևորվող տագնապայնությունը կարող է չդրսևորվել այլ 
իրավիճակում, ընդ որում, իրավիճակի նշանակալիությունը կախված է բացասական հուզա
կան փորձից, որը երեխան ապրել է այդ իրավիճակներում։ Երեխայի բացասական հուզական 
փորձը ձևավորում է տագնապայնությունը որպես անձնային առանձնահատկություն և պայմա
նավորում համապատասխան վարք։ Տագնապայնության հոգեախտորոշումը դուրս է բերում 
երեխայի ներքին վերաբերմունքը որոշակի սոցիալական իրավիճակներում, բացահայտում է 
երեխայի փոխհարաբերությունները շրջապատող մարդկանց հետ, մասնավորապես՝ ընտանի
քում և մանկապարտեզում [6]։

Վերը նշված մեթոդիկայի ստիմուլային նյութը բաղկացած է 14 նկարներից, որոնցից յու
րաքանչյուրը ներկայացնում է երեխայի համար որոշակի տիպիկ իրավիճակ: Այն ունի երկու 
տարբերակ, նախատեսված է և՛ տղաների, և՛ աղջիկների համար: Երկու դեպքում էլ հետա
զատվողին ներկայացվող նկարներում երեխայի դեմքը պատկերված չէ, առկա է միայն գլխի 
եզրագծումը, յուրաքանչյուր նկարին կից առկա են երեխայի գլխի լրացուցիչ երկու պատկերներ, 
որոնք չափերով համապատասխանում են տվյալ նկարում պատկերված երեխայի գլխի եզ
րագծված պատկերին: Լրացուցիչ պատկերներում ներկայացված են երեխայի ուրախ և տխուր 
դեմքեր, որոնցից երեխան հրահանգին համապատասխան կատարում է ընտրություն՝ թե տվյալ 
իրավիճակում պատկերված երեխայի հուզական վիճակն ինչպիսին է: Հետազոտվողի կողմից 
կատարված ընտրությունների հիման վրա իրականացվում է քանակական և որակական վեր
լուծություն: Մեթոդիկայի ստիմուլային նյութերում ներկայացվող իրավիճակները հետևյալն են. 
1. խաղ փոքրահասակ երեխաների հետ, 2. երեխան և մայրը նորածնի հետ, 3. ագրեսիայի 
օբյեկտ, 4. հագնվելու իրավիճակ, 5. խաղ մեծահասակ երեխաների հետ, 6. միայնակ քնե
լու իրավիճակ, 7. լվացվելու իրավիճակ, 8. նկատողություն, 9. արհամարհում, 10. ագրեսիվ 
հարձակում, 11. խաղալիքների դասավորում, 12. մեկուսացում, 13. երեխան ծնողների հետ, 14. 
միայնակ ճաշելու իրավիճակ: Հարկ է նշել, որ մեթոդիկայի ստիմուլային նյութի նկարներից 
որոշներն (1, 5, 13) իրենց բնույթով ենթադրում են դրական հուզական երանգավորում, որոշնե
րը (3, 8, 10, 12)՝ բացասական, իսկ մյուսները (2, 4, 6, 7, 9, 11, 14) հուզական երանգավորման 
տեսանկյունից չեզոք են: Վերջինները հատկապես կարևոր նշանակություն ունեն որակական 
վերլուծությունների իրականացման և «պրոյեկտիվ ծանրաբեռնվածության» տեսանկյունից: Նշ

ված պատկերների հետ աշխատանքի ընթացքում այն ընտրությունը, որ կատարում է երեխան, 
այսինքն, թե ինչ հուզական իմաստ է տալիս պատկերում ներկայացված իրավիճակին, ցույց է 
տալիս նրա զգացողությունը, այդ իրավիճակում շփման նորմալ կամ տրավմատիկ փորձը [7]:

1

5

9

2

6

1 0

1 3

3

7

1 1

1 4

4

8

1 2

Նկար 1. «Տագնապայնության թեստ» (Ռ.Թեմմլ, Մ.Դորկի, Վ.Ամեն) մեթոդիկայի  
ստիմուլային նյութ՝ նախատեսված աղջիկների համար

Դատահոգեբանական փորձաքննությունների շրջանակներում նկարագրված մեթոդիկայի 
կիրառման գլխավոր առանձնահատկություններից մեկը կարող է համարվել այն, որ մեթոդի
կայի կիրառման արդյունքում լրացուցիչ բովանդակային նյութ ստանալու նպատակով մեթո
դիկայի հրահանգին համապատասխան, նկարների ներկայացմանը զուգահեռ հնարավոր է 

փորձաքննվող սուբյեկտին նաև հավելյալ հրահանգ տալ, որն առավել կերպով կապված կլինի 
դեպքի հետ: Ուստի հնարավոր կլինի ուսումնասիրել կոնկրետ իրավիճակում երեխայի վարքի 
առանձնահատկությունները՝ իրականացնելով մեթոդիկայի կիրառման ընթացքում երեխային 
առաջադրվող տիպիկ իրավիճակն առավել կոնկրետացնելու և հավելյալ բովանդակային ծան
րաբեռնվածության ներկայացման միջոցով: Որպես դատահոգեբանական փորձաքննություն
ների շրջանակներում տվյալ մեթոդիկայի՝ հետազոտվող իրավիճակներին առնչվող հավելյալ 
հրահանգով կիրառման օրինակներ կարելի է ներկայացնել ընտանիքում բռնության, երեխանե
րի պատշաճ խնամքով և դաստիարակությամբ չզբաղվելու դեպքերով մեր կողմից կատարված 
հետազոտությունների և հոգեբանական վերլուծությունների արդյունքները, որոնց համաձայն՝ 
տվյալ մեթոդիկայի ստիմուլային նյութի 1-ին, 2-րդ, 3-րդ, 5-րդ, 6-րդ, 8-րդ, 9-րդ, 10-րդ, 11-
րդ, 13-րդ և 14-րդ նկարների միջոցով հնարավոր է լինում դուրս բերել երեխայի կողմից ըն
տանեկան վեճերին, բռնություններին ականատես լինելու դեպքերում նրա հոգեվիճակը, այդ 
գործողությունները հասկանալու, մեկնաբանելու կարողությունը, ընտանիքում սիրո, երեխայի 
ներգրավվածության, ջերմության և ապահովության պահանջմունքների բավարարվածության 
մակարդակը: Ծնող-երեխա, ընտանիքի անդամների հետ երեխաների հարաբերությունների 
ուսումնասիրման նպատակով իրականացվող դատահոգեբանական փորձաքննությունների 
շրջանակներում մեր կողմից իրականացված հետազոտության արդյունքերը ցույց են տվել, որ 
տվյալ մեթոդիկայի ստիմուլային նյութից բացի վերոնշյալ նկարներից (1-ին, 2-րդ, 3-րդ, 5-րդ, 
6-րդ, 8-րդ, 9-րդ, 10-րդ, 11-րդ, 13-րդ, 14-րդ) հոգեբանական վերլուծությունների՝ հատկապես 
ընտանիքում երեխաների՝ միմյանց հետ փոխհարաբերությունների առանձնահատկությունների 
գնահատման համար բովանդակային արժեք են ներկայացնում 9-րդ և 12-րդ նկարները: Ուս
տի, հաշվի առնելով իրականացված հետազոտությունների արդյունքները և հոգեբանական այլ 
մեթոդիկաների արդյունքների հետ դրանց համադրությունը, գալիս ենք այն եզրահանգման, 
որ տվյալ մեթոդիկայի կոնկրետ իրավիճակում տեղայնացված հրահանգի միջոցով կիրառման 
արդյունքները և դրանց վերլուծությունները կարող են գիտականորեն հիմնավորված հիմքեր 
համարվել համապատասխան փորձագիտական եզրահանգումներ կատարելու համար: Այսինքն, 
Ռ.Թեմմլի,  Մ.Դորկիի,  Վ.Ամենի կողմից մշակված «Տագնապայնության թեստ» մեթոդիկայի 
ստիմուլային նյութի առանձնահատկությունները թույլ են տալիս մեթոդիկան կիրառել ոչ միայն 
իրավական նշանակություն ունեցող իրավիճակում անչափահասի վարքի վրա ազդեցություն 
ունեցող տագնապայնության գնահատման համար, այլև ընտանիքում բռնության, երեխաների 
պատշաճ խնամքով և դաստիարակությամբ չզբաղվելու դեպքերով, ինչպես նաև ծնող-երեխա, 
ընտանիքի անդամների հետ երեխաների հարաբերությունների ուսումնասիրման նպատակով 
իրականացվող դատահոգեբանական փորձաքննությունների շրջանակներում երեխաների հո
գեվիճակի, բռնություն պարունակող գործողությունները հասկանալու, մեկնաբանելու կարողութ
յան, ընտանիքում սիրո, ներգրավվածության, ջերմության և ապահովության պահանջմունքնե
րի բավարարվածության մակարդակի, ընտանիքում երեխաների՝ միմյանց հետ փոխհարաբե
րությունների առանձնահատկությունների գնահատման համար: Ամփոփելով վերոգրյալները՝ 
առաջարկվում է «Տագնապայնության թեստ» (Ռ.Թեմմլ, Մ.Դորկի, Վ.Ամեն) մեթոդիկայի վերը 
նկարագրված հնարավորությունները դիտարկել որպես արդյունավետ մեթոդաբանական հիմք՝ 
ընտանիքում բռնության, երեխաների պատշաճ խնամքով և դաստիարակությամբ չզբաղվելու 
դեպքերով, ինչպես նաև ծնող-երեխա, ընտանիքի անդամների հետ երեխաների հարաբերութ
յունների ուսումնասիրման նպատակով իրականացվող դատահոգեբանական փորձաքննություն
ների շրջանակներում երեխաների հոգեվիճակի, բռնություն պարունակող գործողությունները 

հասկանալու, մեկնաբանելու կարողության, ընտանիքում սիրո, ներգրավվածության, ջերմության 
և ապահովության պահանջմունքների բավարարվածության մակարդակի, ընտանիքում երեխա
ների միմյանց հետ փոխհարաբերությունների առանձնահատկությունների ուսումնասիրման և 
փորձագիտական գնահատումներ իրականացնելու նպատակով:

ОСОБЕННОСТИ ИЗУЧЕНИЯ В РАМКАХ СУДЕБНО-ПСИХОЛОГИЧЕСКИХ 
ЭКСПЕРТИЗ СОСТОЯНИЯ ТРЕВОЖНОСТИ В  ПОДРОСТКОВОМ 

ВОЗРАСТЕ

Варданян А.Р., Алексанян Ц.С.
Актуальность адаптации, с последующим внедрением новых психодиагностических мето

дов продиктовано как необходимостью изучения состояния тревожности несовершеннолетних 
при проведении судебно-психологических экспертиз, так и нехваткой научного инструментария 
по замеру уровня тревожности. 

Рассматриваемое психологическое состояние особенно проблематично для данного 
экспертного направления исследования, так как оно обусловлено потребностью в новых 
научных подходах и вызвано междисциплинарными особенностями данного вида экспертиз. В 
статье представлены особенности применения в рамках судебно-психологических экспертиз, 
проводимых в Национальном бюро экспертиз РА, метода “Тест тревожности’’ разработанного 
американскими психологами Р.Теммл, М.Дорки и В. Амен. Также описаны специфика внедрения 
упомянутой методики и результативные профессиональные возможности по анализу итоговых 
выводов, которые могут обеспечить достоверность проведенных экспертных исследований. 

Ключевые слова: судебно-психологическая экспертиза подростков, периодичность 
возрастных этапов развития, тревожность, «тест тревожности», внутрисемейные 
отношения.

PECULIARITIES OF STUDYING THE STATE OF  ANXIETY IN ADOLESCENCE 
WITHIN THE FRAMEWORK  OF FORENSIC PSYCHOLOGICAL EXPERTISE

Vardanyan A., Aleksanyan Ts.

The relevance of adaptation, with the subsequent introduction of new psychodiagnostic methods, 
is dictated both by the need to study the state of anxiety in minors during forensic psychological 
expertise and by the lack of scientific instruments for measuring the level of anxiety.

The psychological state under consideration is especially problematic for this expert direction of 
research, since it is due to the need for new scientific approaches and is caused by the interdisciplinary 
features of this type of expertise. The article presents the peculiarities of the application, within the 
framework of forensic psychological expertise conducted at the National Bureau of Expertise of 
RA, of the ‘Anxiety Test’ method developed by American psychologists R. Temml, M. Dorki and V. 
Amen. The specifics of the implementation of the mentioned methodology and effective professional 
capabilities for the analysis of the final conclusions, which can ensure the reliability of the expert 
research, are also described.

Key words: forensic psychological expertise of adolescents, periodicity of age stages of 
development, anxiety, “anxiety test”, intrafamily relationships.

